
“Татарстан Республикасы дәүләт мөлкәтен хосусыйлаштыру турында” Татарстан Республикасы Законының 1 һәм 3 статьяларына үзгәрешләр кертү хакында” Татарстан Республикасы законы проектына аңлатма

Әлеге Татарстан Республикасы законы проекты “Татарстан Республикасы дәүләт мөлкәтен хосусыйлаштыру турында” 2004 елның 26 июлендәге 43-ТРЗ номерлы Татарстан Республикасы Законын “Дәүләт мөлкәтен һәм муниципаль мөлкәтне хосусыйлаштыру турында” Федераль законга үзгәрешләр кертү хакында” 2019 елның 1 апрелендәге 45-ФЗ номерлы Федераль законга туры китерү максатларында әзерләнде.
Күрсәтелгән Федераль закон нигезендә Татарстан Республикасы законы проекты белән Татарстан Республикасы башкарма хакимиятенең мөлкәти мөнәсәбәтләр буенча органының үз карары белән Россия Федерациясе Хөкүмәте тарафыннан раслана торган исемлектән хосусыйлаштырылучы дәүләт мөлкәтен һәм муниципаль мөлкәтне сатуны оештыру һәм (яисә) мондый мөлкәтне сатучы функцияләрен гамәлгә ашыру өчен юридик затларны җәлеп итү өлешендәге вәкаләтен төгәлләштерү карала.
Татарстан Республикасы законы проектында шулай ук юридик-техник характердагы үзгәрешләр кертү дә күз алдында тотыла.
